
Problemáticas da 2ª República  
na articulística de Antón Villar Ponte

Emilio Xosé Ínsua
IES A Basella, Vilanova de Arousa

Traxectoria de Antón Villar Ponte no período republicano

Durante a Dictablanda, Antón Villar Ponte (1881-1936) [no sucesivo, AVP], pro-
motor no seu día das Irmandades da Fala, significouse como un dos máis activos 
propagandistas dos ideais democráticos a través dos seus artigos, da presenza en 
actos públicos e da súa implicación nas tarefas de (re)organización das forzas anti-
dinásticas. Desfilaron polas columnas que escribiu peticións de derrogación de leis 
ditatoriais, demandas de amnistía, argumentos para a descentralización do Estado, 
esixencias de responsabilidades e advertencias contra as manobras da vella política 
para subsistir. Nas vésperas do 12 de abril de 1931, advertía: «Los candidatos que a 
estas elecciones no lleven como postulado esencial […] el deseo de la autonomía 
gallega, deben tropezar con la seria repulsa de los buenos conterráneos».1

Proclamada a República, AVP veuse inmerso nun período apaixonante e com-
plexo. Se por unha banda poñía toda a súa pericia promovendo a elaboración dun 
primeiro anteproxecto estatutario de corte federalista (4/6/1931), tería logo que ver 
como ese anteproxecto e aínda o posterior «dos Parlamentarios» (25/10/1931) se 
desbotaban por non se acomodaren ao texto constitucional aprobado. Na súa con-
dición de deputado, foi vendo como se diluía nas mans de Casares Quiroga o caudal 
galeguista que el e outros achegaran nun principio á ORGA e como iso lle valeu 
críticas de moitos dos seus antigos correlixionarios irmandiños, integrados desde 
decembro de 1931 no Partido Galeguista.

Tantas esperanzas inicialmente postas na nacente República foron dando paso a 
unha constatación crítica sobre os moitos graves problemas sociais mal afrontados, 
a persistencia de numerosos vicios da vella política e a habilidade dos sectores mo-

1   «Nuestra hora histórica», El Pueblo Gallego [no sucesivo, EPG], Vigo, 4/3/1931.

nárquicos para se disfrazaren co gorro frixio… A desfeita da minoría republicana 
galega nas Cortes levouno a dimitir como voceiro da mesma en 1932. Chegado 
novembro de 1933, a súa marxinación dentro do espazo político do PRG (antiga 
ORGA) era total e traduciuse, de facto, na súa ausencia das candidaturas. Foi a 
de AVP, iso si, unha das voces que con máis prontitude abesullou o perigo que 
encerraba para o futuro do réxime a nova hexemonía dereitista. O seu ingreso e 
militancia no PG a partir de 1934 e a súa disposición a propiciar alianzas de amplo 
espectro no campo esquerdista marcan o seu activismo durante o «bienio negro» e 
culminan coa súa presenza nas listas da Fronte Popular, en febreiro de 1936. Elixido 
deputado pola Coruña, morreu non obstante aos poucos días vítima dunha perfo-
ración gástrica, sen chegar a tomar pose do escano e sen ver culminado o soño do 
autogoberno galego.

O seu labor xornalístico no período republicano

A liña editorial dereitista e anti-republicana de boa parte da prensa editada na 
Galiza durante a 2ª República, con moi poucas excepcións, torna aínda máis signi-
ficativa a constante actividade de AVP en defensa do ideario progresista e galeguista 
que profesaba, mais tamén nos advirte sobre algúns dos condicionamentos que tivo 
que vencer para compatibilizar acotío o seu sentido da dignidade profesional coa 
perentoriedade de obter ingresos cos que garantir a subsistencia, tanto para el como 
para os seus dous fillos, orfos de nai desde 1928.

O xornalista confundiuse máis que nunca co ideólogo e co político: resulta pa-
tente a vocación orientadora e proselitista da maior parte da súa produción textual. 
Este trazo, lonxe de restarlle atractivo aos seus artigos, outorgoulles a atención 
dunha considerábel porción do público lector galego da época, que viu nel un 
auténtico referente de opinión. Así o testemuñaría Rafael Dieste: «Todos, mozos 
e vellos, con máis ou menos letras, líamos os artigos de Antón Villar Ponte como 
quen abre unha fiestra para ollar a faciana do día […] e tamén para orientar a nosa 
vontade no referente ao mundo […] e, denantes que nada, no tocante ás arelas, 
problemas e dereitos da nosa terra».2 Así e todo, ese compromiso, ao que el propio 
aludiría como «el sentimiento justiciero que anima siempre mi pluma»,3 valeulle 
tamén feroces ataques: un deputado da CEDA chegou a tachalo directamente de 
«mentiroso» e «calumniador».4

2   Véxase DIESTE, R.: «O sentimento liberal e Antón Vilar Ponte», La Voz de Galicia, A Coruña, 15/5/1977.
3   «Aviso a tiempo, en nombre de muchos campesinos», EPG, 19/5/1935.
4   «¿Quiénes somos los buenos españoles y cuáles los malos?», EPG, 25/1/1936.

Foron dous os cabezallos que acolleron, principalmente,5 o labor xornalístico de 
AVP neste período: El Pueblo Gallego, propiedade de Portela Valladares, e, desde 
abril de 1933 tamén, La Voz de Galicia. Detectamos unha menor presenza de arti-
gos sobre cuestións estritamente políticas no diario herculino e un ton de maior 
combatividade nos do diario olívico. A veteranía profesional permitiulle unha hábil 
dosificación de temas e tons sen traizoar a súa diáfana ideoloxía e sen pór en alerta 
nin ferir a susceptibilidade de editores ou compradores de cada xornal.

Problemáticas no desenvolvemento da República

Boa parte da articulística villarpontina no período 1931-1936 xirou arredor de pro-
blemáticas relacionadas coa articulación e desenvolvemento do réxime republica-
no. É evidente que acolleu con suprema ledicia o seu estabelecemento e que, desde 
un principio, tentou exercer desde a súa tripla condición de dirixente da ORGA, 
deputado e columnista de prensa un papel de guía intelectual na nova situación, 
cun duplo obxectivo: que o novo réxime se consolidase, dando canle ás aspiracións 
populares, e que Galiza gozase de autonomía política no seo do Estado español.

Persistencia do caciquismo e infiltración monárquica

En non poucos artigos advertiu sobre algúns dos meirandes perigos que ameazaban 
a República acabada de nacer, entre os que subliñou a continuidade camuflada das 
antigas redes caciquís e a infiltración frixia nas forzas republicanas. Constatou, 
infelizmente, que

cientos de personas que fueron monárquicas hasta ayer, que han estado siempre al ser-
vicio del caciquismo, que no saben vivir más que caciqueando, ya llegan a los gobiernos 
civiles (como llegaron hasta mí) con el propósito de mantenerse a flote […]. Y es cómi-
co, a fé, cómico e indignante, ver este pugilato de unos caciques contra otros para tratar 
de convencernos que ellos fueron siempre republicanos. Da asco tanta desaprensión. Y 
¡ay del nuevo régimen si no depura bien toda clase de responsabilidades!6

Esa batalla depuradora era a máis importante que cumpría acometer se de ver-
dade se quería que o novo réxime non significase unha pseudo-revolución desde 

5   Estivo presente, ademais, noutras publicacións: A Nosa Terra, El País, El Noroeste, Claridad, Ser…
6   «Ya llegaron los tiempos…», EPG, 18/4/1931.

arriba ou unha simple continuación maquillada do vello statu quo: «Que la caci-
quería, una y la misma, en vez de llamarse monárquica se llame republicana, no 
resuelve nada».7 A tenaz persistencia do fenómeno caciquil desacougouno profun-
damente. En agosto de 1932, fracasado o golpe de estado de Sanjurjo, reflexionou:

[…] en caso de un nuevo intento de restauración monárquica, todos esos antiguos ca-
ciques se dispondrían a servirlo y apoyarlo con el mismo celo con que lo hicieron hasta 
el 14 de abril. Porque la inmensa mayoría de los alcaldes, secretarios de Ayuntamiento, 
jueces y secretarios municipales de villas y aldeas de España han sido monárquicos que 
ahora cambiaron de chaqueta. Y que si aún hace un año se llamaban liberales o conser-
vadores, hoy para seguir en el candelero se ponen el remoquete de radicales, radicales-
socialistas, de Acción Republicana, etcétera […].8

Así e todo, o propio AVP tería que expresar a súa queixa pola excesiva prolife-
ración de discursos que identificaban Galiza con caciquismo e presentaban a nosa 
terra pouco menos que como único territorio do Estado que rexistraba esa praxe 
política incivil:

Se la considera como la región del caciquismo por antonomasia. Y han sido los 
propios gallegos quienes se encargaron de divulgar todo esto.

Yo no niego que en nuestro país la caciquería prive en gran escala. Pero tanto o más 
que en Galicia priva en otras regiones sin que haya una sola (ni aun Cataluña puede 
exceptuarse) donde aquella plaga incivil deje de registrarse.9

Atribuía AVP o forte arraigo do binomio Galiza-caciquismo a dous feitos: a 
que os galegos tiñan menos pudor que outros pobos á hora de exteriorizar os seus 
defectos e a ter sido os que máis intensamente viñeran loitando contra esa praga:

Yo estoy seguro de que si se hiciese una estadística de los actos cívicos, anticaciquiles, 
habidos en regiones españolas desde muchos años a hoy, Galicia figuraría en primer 
lugar […].

En este aspecto, Galicia aparece como una de las regiones menos resignadas de 
España […].

Aínda en abril de 1933 reiteraría as súas queixas sobre esa pervivencia das es-
truturas caciquís na política galega, aplaudindo o PG (forza da que aínda non era 
militante):

7   «Cosas que se echan de menos», EPG, 15/5/1931.
8   «Fenómeno que se da en todas partes», EPG, 24/8/1932.
9   «Galicia y el caciquismo», EPG, 23/10/1932.

Porque hay que decirlo con honda franqueza: hasta ahora en Galicia apenas si se 
notó en lo esencial el cambio de régimen. Pasados los primeros momentos de estupor 
sufridos por el caciquismo clásico, este volvió a tomar posiciones, infiltrándose por un 
sin fin de portillos en las flamantes huestes de todos los partidos republicanos […]. El 
que más libre quedó de estos contagiosos injertos fué el partido galleguista. Por dos 
razones […]: porque no tiene cordón umbilical que lo ate al ministerio de la Puerta del 
Sol ni a ningún otro y porque ipso facto se le considera por lo[s] que aspiran a un eterno 
mangoneo carente de toda influencia oficial u oficiosa.10

A respecto do problema da limpeza electoral, tan vinculado co do caciquismo, 
apostou como elemento corrector por un sistema de representación proporcional, 
«porque es el único sistema conocido que no aplasta con el peso de la mayoría a los 
grupos minoritarios».11 E aínda engadiu:

Papeletas iguales (con signos orientadores para los analfabetos) que solo puedan 
obtenerse en un local solitario del colegio […]. Carnet de identidad que imposibilite el 
embuchado. […]. Funcionarios neutrales garantizadores de la fidelidad de las actas y 
custodiadores de ellas. Prohibición terminante de que jueces, secretarios municipales 
y alcaldes puedan acercarse a los colegios. Sustitución de las urnas de cristal por otras 
opacas y resistentes.12

Laicismo fronte a fundamentalismo

Cando en maio de 1931 se produza un forte estoupido anticlerical, AVP condenará 
rotundamente eses feitos («yo, como todo hombre culto y tolerante, no sólo lamen-
to sino que condeno con rotunda energía las bárbaras quemas de iglesias»), mais 
atribuirá boa parte da causalidade na incubación desa violencia á propia Igrexa, 
integrante entusiasta do vello e inxusto statu quo.13

No transcurso do debate constitucional, AVP votou a favor da declaración de 
aconfesionalidade do Estado (267 votos a favor vs. 41 en contra) e da aprobación 
dos artigos 26 e 27 sobre dereitos relixiosos e disolución de Ordes (178 votos a favor 
vs. 59 en contra). Nese momento, ademais, AVP sería un dos que sairía ao paso da 
publicación en novembro de 1931 por parte de Risco, Otero, Cabanillas, Filgueira e 
outros dun «Manifesto de afirmación católica dun grupo de nacionalistas», no que 

10   «El imperativo de la hora actual», EPG, 5/4/1933.
11   «El sistema de representación proporcional», LVdeG, 6/7/1933.
12   «Temas», LVdeG, 21/1/1934.
13   «Una serena lección que nos sugiere la actualidad», EPG, ca. maio 1931.

chamaban a defender unha Galiza «ceibe, enxebre e católica» fronte ao laicismo 
que inspiraba a nova Constitución. O de Viveiro, reclamando a tallante separación 
entre as esferas do político e do relixioso, considerou a publicación dese manifesto 
«tan inoportuna como infeliz», acusou os seus asinantes de actuaren «cegados por 
el turbio apasionamiento de la hora española presente» e prognosticou que «traerá 
perjuicios, no sólo para el ideal religioso que pretenden defender, sino también para 
la causa de la galleguidad a la que dicen continuar adscritos».14 A seguir, criticou o 
uso da relixión como coartada dereitista e reafirmouse nunha tradición galeguis-
ta liberal, defensora do laicismo e incompatíbel con calquera fundamentalismo 
relixioso.

Así e todo, nos comicios lexislativos de novembro de 1933, AVP pediría publi-
camente o voto en Ourense para Otero Pedraio, «modelo insuperábel de bondade, 
talento, cultura e patriotismo», argumentando que, a pesar do seu explícito com-
promiso confesional, o autor de Arredor de si non era «home de dereitas», pois

non acocha baixo a bandeira do catolicismo a ucha dos intereses terreales. Non busca na 
relixión un freno que faga dos probes o instrumento d’esplotación dos ricos. Non leva 
no fondo do seu esprito, a contradición perene entr’as esencias cristiañas e os egoismos 
feros das crases conservadoras e dereitistas. O seu cristianismo non é o dos Bancos se-
nón o das catacumbas […]. Porque é dos poucos católicos europeos que hai na España; 
dos que verdadeiramente dignifican a relixión que profesan.15

A emancipación da muller

A problemática da emancipación da muller asomou en diversas ocasións aos ar-
tigos de AVP. Así, no verán de 1931 saudou a presenza de varias militantes da «Ju-
ventud Republicana» herculina, como Joaquina Conde, «muchacha de inteligencia 
clara y cultivada», e Matilde Núñez, como oradoras en galego nun mitin no rural, 
sinalando:

Esto, hace unos años, se consideraría algo casi colindante con la aberración. Hoy, 
aunque todavía extraña a muchos burgueses reaccionarios, ya va pareciéndoles natural 
y lógico a cuantos discurren por cuenta propia y saben hacerse cargo de la fina sensi-
bilidad novecentista.

14   «El galleguismo siempre será liberal», EPG, 5/11/1931. Risco replicaría estas críticas de AVP mediante o 
artigo «Pra Antón Villar Ponte» (EPG, 10/11/1931).

15   «Cuartilla sinceira. Si eu tivera voto n’Ourense», Heraldo de Galicia, Ourense, 15/11/1933.

El hecho de que la mujer comience a interesarse por los problemas cívicos supone 
una feliz alborada de mejores tiempos. Las españolas que, según Concepción Arenal, 
solo podían ser reinas o estanqueras, actualmente ya empiezan a alternar con los hom-
bres en oficinas, cátedras y en diversos puestos políticos […]. Ya que las nuevas leyes van 
concediéndoles derechos […] justo es que velen por su conservación y su perfecciona-
miento. Y para conseguirlo no tienen más camino que el de la actuación cívica […]. Y 
es preciso estimularlas. Porque el despertar de la mujer a la vida cívica proporcionará a 
la sociedad grandes beneficios.16

O debate constitucional sobre o dereito ao sufraxio activo para as mulleres 
(art. 36), finalmente aprobado por 160 votos a favor e 121 en contra, elevou a tempe-
ratura dialéctica na Cámara. Nese preito, colocado o día 1 de outubro pola deputada 
Clara Campoamor, AVP era da opinión de que tacticamente non era conveniente 
outorgar ese dereito ás mulleres, polo presunto perigo de que fose instrumentaliza-
do polas dereitas e polo clero, mais tamén non se atreveu a opoñerse á aprobación 
da proposta, que entendía xusta. Así as cousas, decidiu ausentarse do hemiciclo 
durante o acto de votación da mesma, como fixeron tamén Castelao e Otero Pe-
draio. Algún tempo despois, a pesar desa súa abstención «técnica», non deixou de 
manifestar a súa compracencia coa nova situación de igualdade cívica alcanzada 
polas mulleres:

Esto nos parece bien. La historia de la humanidad hasta ahora no era más que media 
historia: la de los hombres escrita por ellos mismos. En lo sucesivo podrá completarse 
con la que las mujeres escriban tras su actuación beligerante en la vida pública.17

AVP expresou en diversas ocasións a súa falta de simpatía cara aos concursos 
de misses, que consideraba demodées, antipáticos e típicos «de una cursilería de 
oriundez exótica».18 Lonxe estaba de imaxinar que en 1933 a gañadora dun deses 
certames ía ser a viguesa Emilia Docet, emparentada con Núñez Búa e militante 
ela mesma do PG. Semellante circunstancia tornou imprescindíbel unha certa rec-
tificación, pois

[…] tratándose de quien, como Emilia Docet, amén de belleza y elegancia, posee talento 
y cultura, siendo por otra parte, excelente deportista, o lo que es igual, una joven euro-
pea en todo, su ejemplo patriótico adquiere categoría extraordinaria […]. Porque es la 
primera vez que en la época contemporánea una joven y bella mujer gallega al obtener 

16   «Un hecho ejemplar», EPG, Vigo, 11/7/1931.
17   «Deberes que los nuevos derechos que la mujer conquistó le imponen», EPG, 16/5/1934.
18   «Una tradición que se quebranta», EPG, 19/7/1932.

en Madrid el mayor éxito […] sin sufrir el vértigo de la vanidad, afirma y reafirma con 
el corazón en la mano el orgullo de su oriundez, trocándose de gallega en galleguista.19

Preocupouno grandemente, tamén, o dereito ao divorcio. A pesar da súa im-
plantación legal xa no bienio constituínte, amplos sectores seguían ancorados en 
esquemas que negaban o espírito de igualdade dos cónxuxes inspirador da norma 
e mesmo tiña aparecido, como reacción, o que o propio AVP denominou «chulería 
espiritual masculina», un revival do concepto de honra calderoniana que provocou 
un notorio incremento no número de agresións físicas contra mulleres divorciadas 
por parte dos seus ex-maridos.20 Non por acaso, o combate contra o citado con-
cepto sería un dos ingredientes da peza teatral villarpontina Os evanxeos da risa 
absoluta (1934).

Os sucesos de Casas Viejas

O 24 de febreiro de 1933 o debate no Parlamento español xirou arredor da cues-
tión da constitución ou non dunha comisión investigadora dos tráxicos sucesos de 
Casas Viejas (aprobouse finalmente por 173 votos vs. 130). Con tal pretexto, AVP 
expresaría na prensa algunhas consideracións. Negou o cualificativo de heroes e 
mártires que algúns sectores outorgaban aos campesiños da citada aldea gaditana21 
e expresou o seu rotundo distanciamento a respecto da vía insurreccional e re-
volucionaria, por considerala atentatoria contra os valores de tolerancia, diálogo, 
reformas graduais e civilización que lle parecían consubstanciais cunha sociedade 
realmente democrática e avanzada. Semellantes comentarios e o propio apoio dado 
á versión gobernamental, causaron un durísimo ataque contra AVP nas planas de 
Solidaridad Obrera, que o tachou nada menos que de «verdugo del pueblo». O 
cualificativo, dirá AVP na súa réplica, mereceríao

si con mi voto contribuyera a abrir un postillo para que por él se filtrasen en el poder 
elementos que, de grado o por fuerza, nos precipitaran en los brazos de una dictadura 
que a buen seguro no sería la del proletariado. Para no ser verdugo del pueblo voté con-
tra los que no perdonan ocasión de ponerse en condiciones de serlo […].22

19   «Bello ejemplo de galleguidad», EPG, 23/5/1933.
20   «El concepto del honor calderoniano tardará en desarraigarse», EPG, 13/6/1934.
21   «Consideraciones sobre un hecho palpitante», EPG, ca. comezos 1933.
22   «Yo, verdugo del pueblo», EPG, 4/4/1933.

Sucursalismo político e auto-organización

A particular peripecia persoal de AVP como militante da ORGA-PRG e como de-
putado da súa minoría nas Constituíntes foi problemática e tivo un momento cul-
minante negativo na polémica pública que sostivo co entón secretario de organiza-
ción do PG, Alexandre Bóveda. Mentres este subliñaba as continuas incoherencias 
que cometía a ORGA na defensa dos intereses do país (proceso estatutario, Tratado 
do Uruguai, lei de arrendamentos, cuestión ferroviaria, infiltración caciquil…), 
AVP reiteraba á altura de xullo de 1933 a idea de que xuntamente cun maximalista 
PG tiña que existir unha forza minimalista como o PRG.23

A pesar de que esta polémica marca aparentemente o punto álxido de desen-
contro, o certo é que o coidado exquisito de ambos contendentes en non se ferir 
persoalmente e a evidente coincidencia nos ideais, á marxe de diverxencias tácticas, 
axudarían a que pouco tempo despois AVP, xa libre dos compromisos orgánicos 
e institucionais co PRG casarista, encontre cálido agarimo por parte de Bóveda 
e Castelao cando se decida a solicitar a súa admisión no PG, a comezos de 1934. 
AVP chegou entón ao convencemento, xa sen volta atrás, sobre a absoluta necesi-
dade de que Galiza contase con forzas políticas verdadeiramente autónomas, non 
sucursalistas nin dependentes de organizacións de ámbito estatal. En favor desta 
conclusión non só contaba a súa recente e decepcionante experiencia persoal, se-
nón o exemplo que ofrecían Cataluña e Euzkadi:

Por de pronto conviene que formulemos la pregunta que sigue y que ya nos dan 
contestada aquellas dos regiones […] ¿Son más atendidos por los gobiernos los países 
que tienen partidos propios que los otros que aparecen adscritos políticamente a los 
partidos nacionales?24

Na mesma liña argumental, e con pulla contra Casares Quiroga incluída, re-
marcaba:

Mientras los gallegos miramos al ministerio de la Gobernación, catalanes y vascos 
miran al de Hacienda y a otros y en ellos colocan representantes suyos. Entre tanto 
nosotros nos enzarzamos en luchas bizantinas y fulanísticas, Cataluña y Vasconia no 
abandonan un momento la defensa de sus intereses colectivos.25

Galiza non podía seguir fiándoo todo á adhesión incondicional aos partidos que 
en Madrid tiñan corazón, cerebro e mando. Esa submisión sucursalista, ademais 

23   «Un ejemplo digno de seria meditación», EPG, 14/7/1933.
24   «Un tema político de interés», LVdeG, 20/5/1933.
25   «Lecciones de la realidad», LVdeG, 8/7/1933.

de explicar o trato negativo dado aos intereses da economía galega en proxectos 
como o de reforma agraria, a lei de arrendamentos rústicos ou a importación de 
carnes conxeladas, causaba en última instancia, a xuízo de AVP, que a mudanza de 
réxime do 12 de abril de 1931 non tivese suposto un verdadeiro cambio de sistema na 
política galega. Só mediante a implantación dun réxime autonómico, sentenciaba, 
estes problemas que afectaban gravemente o país poderían ter remedio.26

A unidade das esquerdas

A intuída posibilidade dun triunfo dereitista nos comicios de novembro de 1933 era 
explicábel, para AVP, por non teren sido extirpados durante o bienio constituínte 
os vellos cacicados e intereses creados á sombra da monarquía e porque o reaccio-
narismo español dispuxera de dous anos para reorganizarse a pracer:

No se hizo la revolución desde el Poder como era debido […], y ahora, antes de 
tres años de República, los españoles derechistas y los caciques a sus órdenes que nada 
han sufrido, que han sufrido menos que con la dictadura, no vacilan en mofarse de 
aquélla […].

[…] los elementos conservadores con el advenimiento de la República, ahora fieles 
a su criterio, pretenden, desacreditando a ésta, puesto que no tienen por qué temerla 
toda vez que todo continúa igual, incubar el fascio que garantice el statu quo económico 
y social […].

La República de los republicanos se nos está yendo de las manos y habrá que con-
quistarla como debe ser conquistada.27

O novo Parlamento constituía a lóxica consecuencia do permisivismo e dos gra-
ves erros cometidos polos que ostentaran o goberno durante o bienio constituínte:

¿En qué país del mundo, después de lo que ocurrió en España, desde el 98 hasta la 
caída del Trono, podrían tener voz y voto en un Parlamento democrático individuos de 
la significación del hijo de Primo de Rivera, del cínico doctor Albiñana, del mocetón 
aprovechado Calvo Sotelo y del miembro del Gabinete Berenguer, Rodríguez de Viguri, 
que colaboró en el criminal fusilamiento de Galán y García Hernández? Unas Cortes así 
incitan a pensar en una continuación del período revolucionario […]. Hay que poner en 
pie de nuevo a España para que reaccione de modo avasallador contra esta vergüenza 

26   «Dentro de un círculo vicioso», LVdeG, 20/7/1933.
27   «Verdades a medias y la verdad entera», EPG, 9/11/1933.

implicadora de serios peligros […]. Una República para todos, sí; pero sin privilegios 
para los que nunca fueron republicanos precisamente porque querrán conservarlos.28

Na conxuntura que se abriu tras a derrota, a evocación de determinadas efe-
mérides históricas podía cobrar valor de afirmación ideolóxica galeguista e demo-
crática e servir de punto de encontro. De aí que AVP dedique durante o «bienio 
negro» artigos ás figuras de Porlier e Sinforiano López, aos mártires de Carral e 
ao Banquete de Conxo, respectivamente.29 Ao mesmo resposta tamén a cerrada 
defensa que realizou en xullo de 1934 da celebración do 25 de Xullo, festividade 
do Apóstolo, como Día da Galiza. Lembrou, nese sentido, que as Irmandades es-
colleran ese día e non outro porque xa existía na diáspora emigrante un costume 
arraigado de celebrar nel exaltacións da unión entre todos os galegos. Tratábase, 
pois, contra o que interpretaban algúns sectores, dunha celebración desprovista de 
calquera implicación confesional:

Esta fiesta tiene por su exclusivo nexo el de la galleguidad, resultando ajena por 
completo a todo propósito confesionalista. Es una romería civil, un jubileo de galle-
guismo […].

¿Y qué tiene que ver esto con ortodoxias y heterodoxias? Laica es la República y laico 
el ayuntamiento de esa República (el ayuntamiento de la villa del oso y del madroño) 
que acordó respetar como una de las fiestas oficiales madrileñas la de San Isidro. Laico 
es el Gobierno de la Generalitat de Cataluña que celebra la diada de San Jorge con fiestas 
solemnes consagradoras de una tradición y de una costumbre. Pues más que San Jorge 
para los catalanes y San Isidro para los madrileños significa Santiago para los gallegos.30

A confluencia de todos os que abominasen do caciquismo e da mediatización 
oligárquica é defendida por AVP como única vía eficaz para civilizar Galiza. Adian-
tábase así ao discurso que había de dar sustento logo á alternativa da Fronte Popular:

Se habla de la unión de las izquierdas de tipo burgués. Está bien. Nosotros la pro-
pugnamos […] ¿Unión de izquierdas? Sí. Pero no solo de las de tipo burgués, sino de 
las de estirpe proletaria también. No solo de todas las izquierdas políticas, desde las más 
moderadas a las más extremas, siempre que acepten el sufragio universal como fuente 
de la democracia, sino de cuantos hagan cuestión de propia dignidad la defensa de la 
ciudadanía.31

28   «La democracia española en peligro», EPG, 26/12/1933.
29   «Romántico yantar lejano. La anunciación de la democracia gallega», LVdeG, 1/3/1934; «La histórica efemé-

ride de Carral», LVdeG, 26/4/1934 e «Una iniciativa. Monumento a dos héroes», LVdeG, 19/2/1935.
30   «Emociones del día. El hábito creacionista de la fiesta de Galicia», LVdeG, 25/7/1934.
31   «El problema de nuestra civilización objetivamente considerado», LVdeG, 21/1/1934.

Nesta lóxica, había que proceder á inmediata creación do que AVP chamará 
«bloque de la dignidad civil», unha unión de todos os autonomistas e federalistas 
galegos de esquerda que, sen dependencias centralistas, traballase intensamente 
polo desmantelamento das estruturas caciquís e pola ratificación plebiscitaria dun 
Estatuto. A ORGA-PRG, avaliaba agora o seu inicial propulsor, tiña fallado estrepi-
tosamente nese obxectivo e ficara convertida apenas nunha plataforma dedicada a 
captar «caciques y muñidores en todas partes, a base de la designación de alcaldes, 
secretarios de Ayuntamiento, jueces municipales, magistrados benévolos, recau-
dadores de tributos adictos» para gañar eleccións, «como si esto fuera un fin en sí 
y no un medio».32

O anarco-sindicalismo desatou durante a primeira quincena de decembro de 
1933 unha vaga revolucionaria con numerosas folgas, atentados e incidentes de 
todo tipo, que tivo especial incidencia en cidades como Santiago e A Coruña. AVP 
posicionouse de maneira crítica contra ela, por entender que lle ofrecía un mag-
nífico pretexto ás dereitas triunfantes para lexitimaren a instauración dun réxime 
ditatorial sen mesmo botar abaixo a República:

Respecto al movimiento anarcosindicalista, ¿qué hemos de decir? Que consciente 
o inconscientemente (inconscientemente, sin duda), ha venido a preparar el terreno 
para una reacción a favor de las derechas con proclividad hacia un régimen de dicta-
dura […].

En nombre del orden y la paz, los monarquizantes obtuvieron el triunfo electoral. Y 
ahora que en el Parlamento predominan las derechas turbias y ambiguas el movimiento 
anarco sindicalista ha venido a darles una fuerza moral que puede ser el punto de par-
tida para que la República española acabe en algo análogo a la portuguesa.33

Cataluña, que celebraba o 14 de xaneiro de 1934 eleccións municipais, sería con-
siderada novamente por AVP neste contexto como modelo a imitar. Non só na 
súa categoría de territorio con autonomía político-administrativa efectiva, senón 
como comunidade capaz de crear e converter en hexemónicas expresións políticas 
partidarias propias. A reflexión non é ociosa, se temos en conta que quen a formula 
está a piques de ingresar no PG, abandonando definitivamente o PRG casarista, que 
non tardará en subsumirse en Izquierda Republicana:

Todos los partidos políticos nacionales han fracasado en Galicia. […] la República 
no vendrá a Galicia mientras no exista una verdadera política gallega; mientras, a seme-
janza de Cataluña, la maestra de los españoles, no cortemos las amarras que nos unen al 

32   «Se precisa crear el bloque de la dignidad civil», EPG, 23/12/1933.
33   «Cosas de España», EPG, 22/12/1933.

centro formando partidos de derecha e izquierda netamente regionales. Entonces, sólo 
entonces Galicia pesará en España.34

Para o de Viveiro era xa evidente que calquera catarse cívica e calquera intento 
de recuperar a hexemonía institucional agora en mans das dereitas tiñan que pasar 
necesariamente na Galiza pola auto-organización política e pola consecución da 
Autonomía:

¿Vamos seguir yendo a Madrid para todo? […]. ¿Qué beneficios reportará a Galicia 
la renuncia a una fórmula de voluntad política relacionada con sus intereses privativos, 
que eso viene a ser un Partido regional, en caso de fundirse y confundirse en un Partido 
español? La tendencia izquierdista universal ¿no puede mantenerse y defenderse con 
pactos de partidos autónomos, sin necesidad de que éstos desaparezcan […]?35

A existencia da Esquerra Republicana de Catalunya deixaba ben ás claras que, 
con plena independencia organizativa, ideolóxica e política, era posíbel consolidar 
as ansias autonomistas dun pobo e contribuír ao mesmo tempo á consolidación 
do réxime republicano en España desde formulacións social e politicamente pro-
gresistas.

Contra a onda ultra-reaccionaria

Incorporado finalmente ao PG e a pesar da grave doenza gástrica que padece, AVP 
semella recobrar forza e ilusión e desprega unha intensa actividade militante que 
non declinará practicamente até o seu pasamento. Nos artigos que escribe agora des-
taca a absoluta condenación das organizacións declaradamente fascistas en España.

Comentaría molesto, por exemplo, a adopción como símbolo da cruz de San-
tiago por parte dos «Legionarios de España» de José Mª Albiñana, «porque la cos-
tumbre de considerarla gallega y de adaptarla a muchos símbolos regionales en 
calidad de cosa complementaria de los mismos hará creer a determinadas gentes 
que el flamante fascio español tiene seria relación con Galicia. Y nada más lejos 
de la realidad».36 Os citados «legionarios» tiveron AVP no punto de mira das súas 
actitudes coactivas, pois enviaron dende Madrid á redacción de El Pueblo Gallego 
diversos escritos ameazantes.37

34   «El ejemplo de Cataluña», EPG, 14/1/1934.
35   «¿Vamos o no al juego limpio que requiere la hora actual?», EPG, 25/2/1934.
36   «La Cruz de Santiago y el fascismo», EPG, 26/3/1933.
37   «Los legionarios de Albiñana anuncian su visita a La Coruña», EPG, ca. agosto de 1933.

Noutro dos seus artigos atacou a revista ultra-dereitista Acción española, diri-
xida por Ramiro de Maeztu, cualificando os seus colaboradores de «partidarios 
de una monarquía antiliberal en un Estado de fuerza, con penas inquisitoriales 
para los que no acaten su ortodoxia política».38 Na mesma liña cabe colocar as súas 
reflexións a respecto do pasado histórico hispano, particularmente incisivas na 
valorización negativa dos reinados de Isabel a Católica, do seu neto Carlos V e dos 
demais monarcas da dinastía dos Austrias, en notorio contraste coa exaltación desa 
época imperial, do no se ponía el sol, por parte da intelectualidade máis unitarista 
e dereitista:

La decadencia española fué como una enfermedad congénita de la unificación pre-
tendida por Fernando e Isabel. Nació con ésta […]. Los Reyes católicos pusieron freno 
a todas las bocas por donde afluían señeras las savias espontáneas y originales de las 
diversas nacionalidades ibéricas […]. La grandeza de España habrá que generarla en 
sentido totalmente contrario al que propaga el derechismo ultramontano.39

Dirixirá tamén artigos contra as propagandas de Renovación Española40 e con-
tra as JAP de Gil Robles, cada vez máis escoradas cara ao fascismo:

[…] en los aires de España que besan las ruinas históricas, falanges de juventud corpórea 
(no nos atrevemos a decir que de juventud espiritual también), gritan ahora con el brazo 
en alto y la mano extendida: Todo el poder para el jefe; el jefe no se equivoca nunca […]. 
De esto a la parálisis psíquica y mental no va nada […].41

Polo que toca á CEDA, Antón polemizaría con Vázquez de Cal arredor do in-
tento de monopolización do patriotismo polas dereitas e sobre a valorización da 
figura da raíña Isabel a Católica. Aquela que encheu Galiza de recadadores, mandou 
decapitar o mariscal Pardo de Cela e promoveu a «doma» de que falou o cronista 
Zurita, usurpándolle o trono a Xoana de Portugal, «francamente no puede ser muy 
grata para los pensadores de Galicia».42

Foron rotundas, na mesma orde de cousas, as súas consideracións sobre a total 
inviabilidade das dereitas galegas preconizadas como escisión do PG por Risco, 
Filgueira e outros:

Cuando se habla de derechas gallegas yo me sonrío con sonrisa comprensiva, y me 
pregunto donde están esas derechas. […] El derechismo español, de oriundez castellana, 

38   «Mayorazgo que quiere perpetuar un gallego», EPG, ca. 1932.
39   «El ideal nacional del fascismo hispano», EPG, 24/2/1934.
40   «La renovación política por el embuchado», EPG, ca. 1934.
41   «Una juventud que se niega a sí misma», EPG, 18/9/1935.
42   «¿Quiénes somos los buenos españoles y cuáles los malos?», EPG, 25/1/1936.

es monárquico, unitario, imperialista y sitúa su solera simbólica en El Escorial y en Me-
dina del Campo. A este derechismo, antípoda del ser gallego […] pertenecen los que en 
nuestro país se hallan afiliados a partidos de derechas. Y en este derechismo se afinca la 
caciquería para oponerles a las masas democráticas el dique de su espíritu conservador 
de injustos privilegios.43

Finalmente, a alianza electoral das dereitas para os comicios de febreiro de 1936 
tivo para AVP a virtualidade de delimitar claramente os perfís do inimigo a bater. 
Nese sentido, exhortou á cidadanía a reparar nas mensaxes abertamente anti-au-
tonomistas que ese conglomerado lanzaba nas súas propagandas:

Tanto los de Renovación Española, como los cedistas y los fascistas sostienen a raja 
tabla el criterio ideológico de la España unitaria y del centralismo férreo. Consideran 
vitando todo intento de autonomía para las regiones. Consideran sinónimos descen-
tralización y separatismo.

¿Qué puede esperar, pues, de tales paladines de la hispanidad Galicia? Como no sea 
la esclavitud, la miseria, la depauperación moral y material, el colonialismo más abyecto, 
nada, absolutamente nada. […]. Las derechas españolas representan la negación para 
Galicia de toda esperanza a redimirse.44

Certo que ao lado de todas estas condenacións do fascismo e do dereitismo, 
expresará o viveirense o seu tallante distanciamento ideolóxico a respecto do co-
munismo:

En nombre de la libertad no pueden hablar ni los fascistas ni los comunistas, puesto 
que unos y otros aspiran, con la implantación de sus doctrinas, a anularla. Si dictadura 
es la de unos, dictadura es también la de los otros. Contra la libertad van ambos, de ello 
no cabe duda. Que la del fascio sea de la derecha y la del comunismo de la izquierda, 
tanto monta en el aspecto indicado. En otros, ya resultaría distinto.45

Coda

O 10 de xaneiro de 1936, nun dos derradeiros artigos que saíron da súa pluma, 
AVP aínda tivo azos para colocar en termos marcadamente optimistas a posíbel 
resolución dos serios males económicos e políticos que afectaban a 2ª República:

43   «Un pleito ya fallado por la opinión», EPG, 4/12/1935.
44   «Que luego Galicia no se llame a engaño», EPG, ca. finais de 1935.
45   «Incongruencias políticas», EPG, 1/4/1933.

Con una ofensiva no muy extraordinaria contra el paro obrero […] podrá en poco 
tiempo reabsorber por el trabajo los brazos en huelga, devolviendo así ingresos al co-
mercio y a la industria. Con esto y un acertado reparto de tierras […] y una descentra-
lización político-administrativa para las regiones de personalidad definida y diversa, en 
breves años, si se le dan elementos de educación y cultura en número suficiente, será un 
gran pueblo como debe serlo.46

Así e todo, o seu derradeiro artigo en El Pueblo Gallego tivo como propósito 
denunciar os métodos usados polos sectores dereitistas neses decisivos comicios 
de febreiro de 1936 que se aveciñaban. En concreto, protestou pola difusión dun
nha folla voandeira da Acción Popular herculina en que se anunciaban, en termos 
apocalípticos e paroxísticos, as presuntas consecuencias catastróficas dun triunfo 
esquerdista para a honra e integridade de mulleres, negocios e institucións… Intuía 
premonitoriamente o de Viveiro o grave significado desa propaganda incivil:

Una propaganda de esta guisa nos parece intolerable. Esto es el energumenismo en 
mangas de camisa […]. Otorgarles el voto a eses conservaduros [sic] sería tanto como 
otorgarlo a los partidarios de la guerra civil, a los enemigos de la democracia y del régi-
men, a los que quieren retrotraer a España a los peores tiempos de los apostólicos […]. 

La política de los pueblos civilizados significa convivencia, buena educación, respeto 
para las ideas ajenas. Significa también tolerancia. Todo menos lo que predican esos 
populistas con chispa de locura.47

Non imaxinou o de Viveiro ata que punto os tráxicos sucesos posteriores e a 
feroz ditadura implantada por Franco corroborarían ata a saciedade eses seus ben 
fundados temores…

46   «Como ven a España los extranjeros», EPG, 10/1/1936.
47   «Una propaganda incivil y grotesca», EPG, 1/2/1936.

O mundo no que se asinou o pacto de Galeusca en 1923 é moi distinto 
do de hoxe. Máis de cen anos despois, cómpre mirar ao pasado para 
revisar as traxectorias dos distintos proxectos de construción nacional 
que convivíron no interior dos estados europeos, de maneira máis ou 
menos con� itiva.

Esta obra colectiva é unha revisión histórica das nacións, das propos-
tas políticas e dos pasados incómodos e con� itivos en Galiza, Euskadi e 
Cataluña. Desde unha perspectiva plural, pensada en Europa e no mun-
do, reúne investigadores e investigadoras  que responden a preguntas da 
historiografía actual: Como se construíron estes proxectos nacionais? 
Que con� ictos articularon este século dende Galeusca? De que maneira 
lidiaron cos pasados incómodos e traumáticos? Que nos ofrece a histo-
ria para o presente e futuro destas propostas políticas?

